
ᓇᐅᓕᒫᓄᑦ ᖃᐃᔨᒪᔭᐅᒋᐊᓕᒃ: ᑎᒻᒥᐊᑦ ᖃᓂᒻᒪᓯᖓ 2024 

 
ᑰᑦᔪᐊᖅ, ᐁᕆᓕ 29, 2024 - ᐁᕆᓕ 2022-ᒥᓂᑦ, ᑎᒻᒥᐊᑦ ᖃᓂᒻᒪᓯᖓ ᐃᕐᐸᓯᒪᓕᕐᑐᖅ ᐃᒫᓂᒍᓪᓗᓲᓂ 
ᑎᒻᒥᐊᓂ ᑯᐯᑉ ᓄᓇᖁᑎᓕᒫᖏᓐᓂ. ᓄᓇᕕᒻᒥ, ᒪᕐᕈᒃ ᖃᐅᔨᔭᐅᓚᐅᔫᒃ ᓂᕐᓕᓃ 2023 ᐅᑭᐊᖓᓂ. 
 
ᓂᕐᓖᑦ ᒥᑏᓪᓗ ᖃᐅᔨᒪᔭᐅᓕᕐᑐᑦ ᑕᑦᓱᒥᖓ ᖃᓂᒻᒪᕈᑎᖃᓲᖑᒋᐊᖏᑦ. ᐅᐱᕐᖓᓴᒥ 
ᑎᑭᐊᔭᕐᐸᓕᐊᓂᐊᓕᕐᒥᑎᓪᓗᒋᑦ ᐱᒐᓱᐊᕐᑕᐅᖃᑦᑕᓂᐊᓕᕐᒥᑎᓪᓗᒋᓪᓗ ᒪᙯᑦᑎᓄᑦ, ᓄᓇᕕᒻᒥ ᐃᓗᓯᓕᕆᔨᒃᑯᑦ 
ᐃᑉᐱᒍᓱᑦᓯᐊᒪᕆᖁᔨᕗᑦ ᓄᓇᕕᒻᒥᐅᓕᒫᓂᒃ ᐱᒐᓱᐊᖃᑦᑕᖁᖕᖏᓱᒋᑦ ᓂᕆᖃᑦᑕᖁᖕᖏᓱᒋᓪᓗ ᑎᒻᒥᐊᓂᒃ 
ᖃᓂᒪᕙᓗᑦᑐᓂᒃ. 
 
ᑕᑦᓱᒪ ᖃᓂᒪᓐᓇᐅᑉ ᖁᐱᕐᕈᖓ ᐃᕐᐸᕙᓪᓗᓲᖑᒐᓗᐊᕐᑎᓗᒍ ᑎᒻᒥᐊᓂ, ᐃᓚᖓᓂ ᐁᑦᑐᑎᐅᒍᓐᓇᒥᔪᖅ 
ᐃᒻᒧᓕᐅᕐᑎᓄᑦ ᐆᒪᔪᓄᑦ, ᐃᓚᒋᔭᐅᑎᓪᓗᒋᑦ ᑕᕆᐅᕐᒥᐅᑌᑦ ᐃᒻᒧᓕᐅᕐᑏᑦ ᐆᒪᔪᐃᑦ, ᖃᓂᑕᖃᕐᑐᕕᓂᐅᒍᑎᒃ 
ᖃᓂᒪᔪᒥᒃ ᑎᒻᒥᐊᒥᒃ. 
 
ᑎᒻᒥᐊᑉ ᖃᓂᒻᒪᓯᖓᑕ ᐁᑦᑑᑎᐅᒍᓐᓇᓂᖓ ᐃᓄᒻᒧᑦ ᐳᒃᑭᑑᒐᓗᐊᖅ. ᑭᓯᐊᓂ, ᖃᓄᐃᓘᕈᑎᑦᓴᐅᔪᑦ 
ᐊᑑᑎᔭᐅᖁᔭᐅᔪᑦ ᐊᖑᓇᓱᑦᑎᓄᑦ ᐊᓯᖏᓐᓄᓗ ᐃᓄᓐᓄᑦ ᑎᒍᓚᖃᑦᑕᓂᐊᕐᑐᓄᑦ ᐊᑦᑑᔭᕐᓗᑎᒃ ᑎᒻᒥᐊᓂᒃ, 
ᖃᓂᒻᒪᓚᕿᖁᔭᐅᖕᖏᒧᑦ , ᖃᓂᒪᓐᓇᐅᓗ ᖁᐱᕐᕈᖓ ᐃᕐᐸᖁᖕᖏᓗᒍ: ᐊᒡᒐᔮᕐᓯᒪᖃᑦᑕᕆᐊᓖᑦ, 
ᐃᕐᕈᑐᖃᑦᑕᓗᑎᓪᓗ ᐅᕙᐅᑎᒧᑦ ᓂᕈᒥᑦᑐᒧᓪᓗ ᐃᒪᕐᒧᑦ, ᓴᓗᒪᑎᑦᓯᓯᐊᖃᑦᑕᓗᑎᓪᓗ ᐊᓐᓄᕌᒥᓂᒃ 
ᐱᐅᒃᑯᑎᒥᓂᓪᓗ. 
 
ᓇᕝᕚᑐᕕᓂᐅᒍᕕᑦ ᑐᖁᖓᔪᒥᒃ ᖃᓂᒪᔪᒥᓪᓘᓃᑦ ᑎᒻᒥᐊᒥᒃ, ᐊᑦᑐᕆᐊᖃᖕᖏᑌᑦ. ᐅᖄᓚᒍᒪᑐᐊᕈᕕᑦ 
ᖃᐅᔨᔭᐅᑎᑦᓯᒍᒪᓗᑎᑦ ᑌᒣᑦᑐᒥᒃ, ᔨᐊᕋᓪᑏᓐ ᑯᐃ ᐅᕝᕙᓗᓐᓃᑦ ᐸᓪ ᐸᐸᖅ ᓄᓇᕕᐅᑉ ᖃᐅᔨᓴᕐᕕᖓᓂ 
ᐱᓇᓱᐊᕐᑑᒃ ᐅᖄᓚᕕᐅᒍᓐᓇᑑᒃ (819-964-2925). 
 
ᓇᕝᕚᑐᕕᓂᐅᒍᕕᑦ ᑐᖁᖓᔪᒥᒃ ᖃᓂᒪᔪᒥᓪᓘᓃᑦ ᐳᐃᔨᒥᒃ, ᐊᑦᑐᕆᐊᖃᖕᖏᑌᑦ. ᖃᐅᔨᔭᐅᑎᑦᓴᐅᑎᒋᐊᐱᒋᐊᓖᑦ 
ᔨᐊᕋᓪᑏᓐ ᑯᐃᒧᑦ ᐅᕝᕙᓗᓐᓃᑦ ᐸᓪ ᐸᐸᖅᒧᑦ ᓄᓇᕕᐅᑉ ᖃᐅᔨᓴᕐᕕᖓᓂ ᐱᓇᓱᐊᕐᑑᓄᑦ ᐅᖄᓚᕕᐅᒍᓐᓇᑑᒃ 
(819-964-2925). 
 
ᖃᓂᒻᒪᓴᕈᕕᑦ ᐊᑦᑑᔭᕐᑐᕕᓂᐅᓗᑎᑦ ᑎᒻᒥᐊᒥᒃ, ᐅᖃᓚᑦᓴᐅᑎᒋᒋᑦ ᐋᓐᓂᐊᕕᑦᓯᓄᑦ. 
 
ᑐᑭᓯᒋᐊᑦᓯᐊᕈᒪᒍᕕᑦ ᐅᑯᐊ ᑕᑯᒋᐊᕐᕕᐅᒍᓐᓇᑑᒃ:  

- ᑎᒻᒥᐊᑦ ᖃᓂᒻᒪᓯᖓ | Nunavik Regional Board of Health and Social Services (nrbhss.ca) 
- Wildlife and avian influenza – Handling guidelines to protect your health - Canada.ca 
  

https://nrbhss.ca/in/%E1%91%8E%E1%92%BB%E1%92%A5%E1%90%8A%E1%91%A6-%E1%96%83%E1%93%82%E1%92%BB%E1%92%AA%E1%93%AF%E1%96%93
https://www.canada.ca/en/public-health/services/flu-influenza/fact-sheet-guidance-on-precautions-handling-wild-birds.html

